Prosiect Parchu Ieuenctid 

Mae PlentynA* yn fachgen 12 oed a gafodd ei gyfeirio at y gwasanaeth gan Deuluoedd yn Gyntaf. Roedd PlentynA yn ymddwyn yn gamdriniol tuag at ei rieni a'i frodyr/chwiorydd iau.  
Datgelodd asesiad risg cychwynnol bod risg ganolig o niwed oedd yn cynnwys cam-drin corfforol, rheolaeth drwy orfodaeth, cam-drin geiriol a bygylu.  Roedd PlentynA yn cam-drin yn gorfforol ac yn bygwth ymddwyn yn dreisgar i reoli sefyllfaoedd gartref. Roedd hyn yn cael effaith negyddol ar ei rieni a'i frodyr/chwiorydd (mae un ohonyn nhw’n niwrowahanol a dywedwyd bod arno ei ofn). 

Yn ystod sesiynau cychwynnol, datgelodd PlentynA bod ganddo berthynas anodd gyda’i Dad (mae’r teulu cyfan yn byw gyda'i gilydd) oherwydd iechyd meddwl gwael ei Dad. Datgelodd PlentynA hefyd bod ganddo ddiffyg hunan-hyder ac nad oedd yn hoff o’i olwg. Byddai’n teimlo'n rhwystredig yn hawdd ac yn teimlo ofn y byddai iechyd meddwl ei Dad yn dirywio eto.

Mae PlentynA wedi cwblhau gwaith ar gynllunio diogelwch, 'Behind the anger', hawliau a chyfrifoldebau, gwaith sy'n seiliedig ar gryfderau, trais a cham-drin, gwaith ar deimladau, pŵer geiriau, pŵer a rheolaeth olwyn CAPVA, 'esgusodion a gwneud iawn', systemau cred (beth mae 'bod yn ddyn' yn ei olygu) a chyfathrebu. Mae Jack wedi cymryd rhan mewn cyfanswm o 18 sesiwn waith. Cafwyd ambell gam yn ôl wrth ymgysylltu, ac mae Mam wedi rhoi gwybodaeth i ni ar ymddygiadau oedd yn dychwelyd ar wahanol adegau. Aed i'r afael â'r rhain oll gyda PhlentynA mewn modd diogel, a bu’n atebol amdanyn nhw a gweithiodd gyda ni i addasu'r cynllun diogelwch yn unol â hynny. 

Wrth i ymddygiad negyddol PlentynA leihau yn y cartref ac wrth i’w gysylltiadau teuluol wella, roedd ei rieni a Phoenix yn pryderu ei fod yn unig ac nad oedd digon o rwydweithiau ganddo y tu allan i'r cartref a'r ysgol. Mae PlentynA wedi cytuno i gael ei gyfeirio at y Gwasanaeth Ieuenctid i roi cynnig ar weithgareddau a gwella ei brofiadau cymdeithasol. 
Yn y diwedd, dywed ei rieni bod y cartref yn hapusach, bod llawer llai o achosion o golli tymer a gwell cyfathrebu

